
				এই পাতাটির মুদ্রণ সংশোধন করা প্রয়োজন। 
[ R 8 ]
রত্নদ্বীপ নগরে গমন করিলেন ও তথায় প্রচুর রত্ন সংগ্ৰহ করিলেন । ৪৮ ।
তৎপরে যখন তিনি প্রচুর অর্থ সংগ্ৰহ করিয়া ফিরিয়া আসেন, তখন পথিমধ্যে দেখিলেন যে দস্থ্যগণ তাহার সার্থগণের অর্থ হরণ করিতে উদ্যত হইয়াছে । ৪৯ ।
সুপ্রিয় নিজ অনুচর সার্থগণের অর্থ হরণ করিবার জন্য দস্ত্যদিগের সাহস ও উদ্যম অবলোকন করিয়া নিজের সর্ববস্ব দানদ্বারা অনুযায়ীদিগকে রক্ষা করিয়াছিলেন । ৫০ । *
এই প্রকার পুনঃপুনঃ ছয়বার রত্নদ্বীপে গমনাগমন কালে সুপ্রিয় নিজ অনুচরগণের রক্ষার নিমিত্ত চেীরদিগকে ধন দিয়াছিলেন । ৫১ ৷
তথাপি দস্থ্যগণ পুনরায় সার্থগণের অর্থ হরণে উদ্যোগী হইয়াছে দেখিয়া সুপ্রিয় মনে মনে চিন্তা করিলেন, অহো আমি বিপুল অর্থ দান করিয়াও ইহাদের আশা পূর্ণ করিতে পারিলাম না। ইহার পরের অর্থ হরণ করিতে এখনও উদ্যম ত্যাগ করে নাই। ৫২-৫৩ ।
আমি অর্থদ্বারা জগৎ পূর্ণ করিব এই কথা বার বার লোকসমক্ষে বলিয়াও এই সামান্য দস্থ্যগণের মনোরথও পূর্ণ করিতে পারিলাম म! ।। 6 8 ।।
আমি সমুচিত উৎসাহহীন ; আমি যাহা বলি, তাহা উত্তরকালে ব্যাহত হয় ; আমি মিথ্যা-প্রতিজ্ঞ ও আত্মশ্লাঘী ; আমার জন্মেই ধিক। ৫৫ ৷
সুপ্রিয় এইরূপ চিন্তায় ও অনুতাপদহনে অধিকতর সন্তপ্ত হইয়া সেই বিজন প্রদেশে শতবৎসরবৎ দীর্ঘ এক রাত্রি অতিবাহিত করিয়া-" ছিলেন । ৫৬ ৷
সুপ্রিয় শোকপঙ্কে মগ্ন ও নিশ্চল গজেন্দ্রের ন্যায় দীর্ঘ নিঃশ্বাস ত্যাগ করিতেছেন, এমন সময়ে মহেশাখ্যা দেবতা স্বপ্নে তাহাকে বলিলেন । ৫৭ ৷

